Nafarroako Parlamentuko Mahaiak, 2022ko urtarrilaren 10ean egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Ana Isabel Ansa Ascunce andreak aurkeztutako gaurkotasun handiko galdera, osasun laguntzari eusteko eta osasun arloko langileak babesteko neurriei buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Hurrengo Osoko Bilkuran izapidetzea.
Iruñean, 2022ko urtarrilaren 10ean
Lehen lehendakariordea: María Inmaculada Jurío Macaya
GALDERAREN TESTUA
Geroa Bai talde parlamentarioko foru parlamentari Ana Ansa Ascunce andreak, Legebiltzarreko Erregelamenduan ezarritakoaren babesean, gaurkotasun handiko honako galdera hau aurkezten du, Nafarroako Gobernuko Hezkuntzako kontseilariak datorren ostegunean, urtarrilaren 13ko Osoko Bilkuran, ahoz erantzun dezan:
Seigarren olatu betean gaude, intzidentzia gainezka eginik, Oinarrizko Laguntza kolapsatzeko zorian, ospitaleetako presioa areagotzen ari dela, eta kurba noiz apalduko den ezin igarri. Eta osasun arloko kolektiboa, langilez justu zebilena seigarren olatuaren hasieran, ikusten ari da nola murrizten ari den langile kopurua haien arteko kutsatzeen intzidentzia handiagatik, eta txandak bikoiztu, atsedenaldiak laburtu eta jaiegunak ateratzera behartzen ari dira.
Horregatik guztiagatik, honako ahozko galdera hau egiten diogu Nafarroako Gobernuko Osasuneko kontseilariari:
Zer neurri hartuko ditu departamentuak osasun laguntzari eusteko eta osasun arloko langileak babesteko?
Iruñean, 2022ko urtarrilaren 10ean
Foru parlamentaria: Ana Ansa Ascunce
